
Die schönsten

schweizerdeutschen Gedichte

Aus einer Anthologie schweizerdeutscher Lyrik, welche nächstes Jahr von Adolf
Guggenbühl und Georg Thürer im Schweizer-Spiegel Verlag herausgegeben wird.
Die beiden hier abgedruckten Gedichte sind in Aargauer-Dialekt geschrieben.
(Aus: Paul Haller, Gedichte? gesammelt und herausgegeben von Dr. Erwin

Haller, Verlag H. R. Sauerländer & CoAarau.)

's Härzli

Nacht het mer myn es Härzli,
Es goldi.gs Härzli gschänkt
Und, het mer's ame Schnüerli
Ums Blusechrägli ghänkt.

Znacht ligg i under der Decki
Und legge 's Härzli druuf,
Und mit em Fingernagel
Goht's wi ne Muschlen uuf.

TLweu, o wi liebi, Auge
Händ usegluegt und gsäit:
Guet Nacht! Do han i's gschmützlet
Und 's unders Chüssi gläit.

Was het's mer iez au träumet?
Es häig mer's öpper gnoh.
Gschwind läng i under d'Decki:
Gottlob, es isch no do!

Iez mues i's bis am Morge
No mängischt vüreneh:
's isch halt es härzigs Härzli,
Und myne het mer's ggeh.

Znacht

Schwarz groopet d'Nacht der Aare noh,
Kais Stärndli schickt e Häiteri.
's mues jeden äinischt 's Labe lo
Und us em Liecht a d'Feischteri.

Hütt isch es glych au gar so still,
Ke Gäisle ghörscht, ke Ysebah!
Was äine spinnt und wärche will,
De Fade mues es Audi ha.

Lys ruuschet's a der Aich verby
Bis änevör, a d'Chloschterwog.
Und mues's den äinischt gstorbc sy,
Gottlob! me chunt us mänger Flog.

Lueg, 's lauft es IAechtli us em Huus,
Und übers Wasser tanzt en Schy,
Goht äin uf Freud und Liebi uus,
Z'Tratz mues er-rächt eläigge sy.

Los doch und lueg, wi 's Wasser schüüsst
Durab, durah, 's chunt nümme zrugg.
Probier's, wenn alles nidsi flüüsst,
Ob d' obsi magscht bis under d'Brugg!

Und was der Chrüz und Chumber macht,
Chumm zue mer, stand as Wasser a!
Es isch mer, 's häig no nie ke Nacht
So dunkeischwarzi Auge gha..

Paul Haller.

